
RAPO LANE 2019 SOU DWA MOUN ANN AYITI
Some Egzekitif

Ayiti se yon repiblik konstitisyonél ki gen plizyé pati nan sistem politik li. Elekté
yo vote pou yon manda 5 an prezidan Jovenel Moise, nan eleksyon nasyonal ki te
fet an novanm 2016. Li leve men | pou prete seman an fevriye 2017. Eleksyon
lejislatif pi resan yo fét an 2016; obsevaté entenasyonal te dako eleksyon yo te lib
epi ekitab. Premye Minist Jean Henry Ceant kite post li an mas, apre yon vot nan
chanm bas paleman an fe | we yo pa fel konfyans. Eleksyon lejislatif lan, ki te fét
pou fét ann oktob 2019, pa janm ka fet. Rive mwad desanm, paleman toujou patko
apwouve : ni yon nouvo premye minist, ni yon kabing, ni yon bidjé pou egzesis
fiskal 2018-19 lan.

Polis Nasyonal Ayisyén (PHN), se yon enstitisyon otonom sivil ki chita anba
otorite yon direkte jeneral. Li responsab kembe sekirite domestik anndan peyi an.
PNH gen lakay li fonksyon sila yo : lapolis, prizon, ponpye, ekip dentévansyon
dijans, sekirite ayewopo, sekirite nan po, epi gadkot. Ministe Lajistis ak Sekirite
Piblik lan, a trave minist li, epi sekrete Deta Sekirite Piblik lan, gen titél sou tét
PNH. Konsey Siperye Polis Nasyonal lan, ki prezide pa premye minist lan, se li Ki
deside chwa estratejik pou PNH. Konsey Siperyé lan gen ladan li tou : direkte
jeneral PNH yo, enspekte jeneral an chéf PNH lan, Minist Enterye, epi Minist
Lajistis. An jeneral, otorite sivil yo te kenbe kontwol efektif sou tet fos sekirite yo
vreman.

Pwoblém empotan ki touche respe dwa moun enkli: alegasyon omisid ilegal
lapolis ta komeét; itilizasyo fos eksesiv; detansyon prevantiv abitré e pwolonje;
kondisyon brital ki menase lavi moun nan prizon; yon jidisyé ki ekspoze a
koripsyon avek presyon ki vin soti andeyo; agresyon fizik sou jounalist; koripsyon
ak enpinite jeneralize; krim vyolan oubyen ki fé menas vyolans e ki vize moun Ki
andikape fizik, mantal epi ki gen defisyans devlopmantal; epi tou, vyolans e
diskriminasyon baze sou sex.

Leta preske pa janm chache fé pouswit pou kouri déye ofisyel kap travay nan Leta
oubyen nan lapolis, ki anba akizasyon yo te fé abi. Gen rapo kredib ki deklare ke
ofisyél kon antre nan pratik koripsyon. Gwoupman sosyete sivil yo deklare ke
enpinite se preske toupatou toutan li la.

Seksyon 1. Respé pou entegrite moun, ki gen ladan li pwoteksyon kont:

a. Pran lavi moun san rezon, epi ot kalite asasina ki kont la Iwa oubyen ki fét
pou tét politik

Te genyen akizasyon kredib kont lapolis ki swadizan ta touye moun san rezon
oubyen ilegalman. Selon sa 6ganizasyon dwa moun lokal yo rapote, anviwon 16 a
22 manifestan te tombe viktim egzekisyon ekstrajidisyé PNH komét pandan
manifestasyon kont gouvénman e kont koripsyon ki féet mwa septanm pou rive nan
novanm. Séten akizasyon sa yo te debouche sou mezi disipliné administratif, men
pat gen okéen pwosedi penal ki te vin swiv, selon rapo yo.

Nan 13-14 novanm 2018, konfwontasyon vyolan ant gang enmi ki La Saline nan
Potoprens vin lakoz yon gwo kantite moun pedi lavi yo, e disparet. Epi tou te gen
yon paket vyol epi vyolasyon kay. Selon dives kalkil ki fet, kantite viktim yo
varye anpil. Kanmem gen yon rapo ki date 20 desanm 2018, ki fet pa yon
oganizasyon lokal ki fe siveyans sou afe dwa moun, ki rele Rezo Nasyonal Defans
Dwa Moun lan (RNDDH). Selo rapo sa a, ta genyen 71 moun mouri, 11 vyol, epi
150 kay sakaje oubyen kraze net net net. Rapo Misyon Nasyonzini pou Sipo
Lajistis ann Ayiti (MINUJUSTH) sou dezod sa a ki te fet La Saline, deklare ke
anndan gwoup malfete yo te gen kek ki te mete mayo sou do yo ki, swa ta sanble
ak inifom ajan Brigad Operasyon ak Entévansyon Depatmantal (BOID) ki nan
Polis Nasyonal lan, oubyen seta mayo brigad sa a menm menm menm yo te gen
sou do yo lé sa a. Rapo an te deklare PNH lan fé ekspre pa antre nan dezod la ase
pou | ta anpeche oubyen fé sispann agresyon yo, epoutan li te gen nan men |
enfomasyon sou zakt vyolans yo depi bone bone, le yo te fenk komanse. Selon
MINUJUSTH, temwen ki te wé ak sak ap fet ak de (2) grenn je yo rapote ke te gen
twa (3) ajan lapolis yo we ki tap mache ansanm ansanm avék gang yo pandan
agresyon an tap fét. De (2) nan ajan yo, Gregory Antoine avek Jimmy Cherizier,
te vin revoke pa PNH an desanm 2018.

Selon rapo RNDDH lan, plizyé temwen te akize direkté jeneral Ministe Enteryé an,
Fednel Monchery avek delege Depatman de Lweést, Joseph Pierre-Richard Duplan
nan planifikasyon zakt vyolans sa yo ki te fét La Saline. Dapre rapo sa a, Fednel
Monchery ak Joseph Pierre-Richard Duplan te rankontre lide gang yo, yon semén
avan atak lan fet. Yo te bay yo zam, inifom, epi machin Leta Ki te sevi pou komeét
zakt vyolans sa yo. Direksyon Santral Polis Jidisye an (DCPJ) te fé yon anket epi

te pibliye rapo | le 23 avril. Rapo lan site non Fednel Monchery avéek Joseph
Pierre-Richard Duplan pou planifikasyon ak patisipasyon nan evenman sa yo, epi
pou tét yo komet zakt asasina, vol ak zam nan men yo, vyol, epi ekstosyon. DCPJ
rekomande emisyon manda dare pou touléde mesye sa yo. Rive mwa jiye, jij Ki
tap mennen ankét sou asasina sa yo te emet yon entediksyon depa pou Direkté
Jeneral Monchery avék Delege Duplan. Yo revoke yo nan travay yo mwa septanm
lan. Rive mwa novanm, oken ofisyel Leta ni okén ansyen ajan PNH ki te amba
akizasyon pou asasina sa yo te : ni arete, ni enkilpe pou zakt vyolans sa yo.

Rive mwa septanm, oken pwosedi penal te louvri kont moun ki te gen non yo ki te
site nan yon lot dosye, nonplis ; sétadi lanmo, nan ane 2017, de (2) ajan lapolis
avek nef (9) sivil. Lanmo sa yo te rive pandan yon operasyon anti-gang PNH tap
menen ak Inite Depatmantal pou Mentyen Lod li, ansamm avék BOID, nan zon
Grand Ravine, Potoprens. Ansyen ajan PNH Jimmy Cherizier, ki te gen non | ki te
site nan kontekst asasina La Saline yo, te site tou nan ensidan Grand Ravine lan
tou, selon akizasyon ki fet.

Oganizasyon sosyete sivil lokal te rapote ke atak ak zam te fét nan zon Bel Air, nan
Potoprens, nan dat 4-7 novanm. Ant 4 a 15 moun te mouri. Selon RNDDH,
majorite lanmo yo te fét le 6 novanm, jou sa a se 13 moun Ki mouri nan yon dife
kriminel yo limen anndan yon kay zon la. Rapo ki soti nan RNDDH epi nan
oganizasyon non-gouvenmantal (ONG) Fondasyon Je Klere, te akize otorite Leta,
BOID (inite spesyal PNH genyen pou kimbe lod) epi ansyen ajan PNH Jimmy
Cherizier (ki te site nan ensidan La Saline lan tou) pou planifikasyon avek
patisipasyon nan zakt vyolans sa yo. Lé desanm rive, Biwo Komise Gouvenman
Potoprens lan tap tann rezilta anket DCPJ anvan pou | kouri déye yo ak pouswit.

MINUJUSTH avek plizyé oganizasyon sosyte sivil, sinyale vyolans gang nan zon
metwopoliten Potoprens epi nan Depatman Atibonit te ogmante pou tet kriz politik
Ki pa janm sispann lan, epi pou tét sitiyasyon ekonomik lan ki pa sispan
degrengole. Nan mwa jwen MINUJUSTH sinyale kantite omisid yo te double an
komparezon avek lane 2018: te genyen 523 ka omisid ant mwad janvye ak mwad
jwen, an komparezon ak 274 ka sou menm epok an 2018. Komisyon Episkopal
pou Jistis ak Lape sinyale 447 ka lanmo vyolan, ki te gen ladan yo, 350 lanmo pa
bal, ki fét ant mwad janvye pou rive sou novanm. Selon rapo gwoupman sosyte
sivil avek rapo PNH, 43 ajan PNH jwenn lanmo ant mwad janvye avek mwad
novanm, an komparezon ak 17 pou tout lane 2018. Gwoupman sosyete sivil

deklare gen anpil gang ki nan zamitay ak moun elit politik ak ekonomik yo, se ta
moun sa yo menm Ki ta pwoteje gang yo, pou yo pa arete yo, e pou pouswit lajistis
pa fét kont yo nonplis. An fevriye, Prezidan Moise mete kampe Komisyon
Nasyonal pou Dezameman an. Objektif li te fikse se kraze gang ame yo.

b. Disparisyon

Oken sinyalman te deklare otorite Leta ta fé moun disparét, ni ta mande [0t moun
fe moun disparet pou li nonplis.

c. Toti avek lot tretman ak pinisyon kriyel, inimen, ou avilisan

La lwa entedi kalite pratik sa yo; sepandan, te gen plizye rapo Ki soti nan
oganizasyon non gouvéenmantal (ONG) lokal ki akize de ajan PNH ki ta bat oubyen
fe ot abi kont detni avek sispe yo. Detni yo amba tretman kriyel, inimen epi
avilisan, anndan prizon sipeple, ki pa antretni, epi Ki pa ijyenik ditou ditou. Yo
kon fémen yo nan de kote ki pa menm fet pou fé prizon.

Te gen plizye ensidan kote yo akize ajan PNH fé abi sou manifestan pandan
manifestasyon anti-gouvénman ak anti-kowipsyon yo. Yon videyo ki date 9-10
jwen montre plizye manm Inite Depatmantal pou Mentyen Lod ap kalonen ak
woch yon manifestan ki te deja kouche ate a, tou pre lakay Prezidan Moise nan
Potoprens. Yo te remet dosye sa a bay Biwo Enspeksyon Jeneral PNH, pou | fé
anket. Nan yon ot ensidan, se yon oganizasyon lokal pou defans dwa moun ki
akize dirijan Inite Spesyal Gad Pale Nasyonal lan, Dmitri Herard. Yo deklare li
blese pa bal de (2) sivil nan zon Delma 15, le 10 jwen. Apre ensidan sa a fét,
plizyé temwen sivil kouri déyé machin Dmitri Herard sou wout lakay li, nan
Delma 31. Lé I rive bo lakay li, Dmitri Herard ak Iot ajan PNH ki te la tou, te pran
tire sou gwoup sivil la ; sa te fe gen de (2) Iot moun anko ki blese.

PNH pran mezi pou enpoze disiplin sistematikman kont nenpot ajan yo bare ap fé
abi oubyen fwod, men, selon alegasyon reprezantan sosyete sivil yo, enpinite chita
la toupatou pi red. Rive n rive mwad jiye, enspekté jeneral PNH te etidye 276
plent depoze kont ajan lapolis. Lé sa, PNH vin sanksyone 195 ajan epi revoke 38
Iot anko. Pami ajan ki te revoke yo, te gen ladan ki te anba akizasyon vyolasyon
dwa moun. MINUJUSTH ansamm ak gwoup sosyete sivil te deklare ke menm le

PNH kon aplike sanksyon administratif kont ajan PHN ki anba akizasyon
vyolasyon dwa moun, pa janm kon gen oken pwosedi jidisye ki louvri kont yo.

Selon Biwo Entegre ONU ann Ayiti (BINUH), 53 moun te pedi lavi yo epi 112
moun te blese pandan manifestasyon kont gouvénman an ki fét ant le 15 septanm
rive 19 novanm. PNH ta responsab 22 nan 53 lanmo sa yo, epi 55 nan 112 moun
blese yo.

Kondisyon nan prizon ak sant detansyon

Prizon ak sant detansyon, sou tout teritwa an, se danje yo ye pou lavi moun, pou tet
yo sipeple, yo mal antretni, epi yo ensalib. MINUJUSTH sinyale to ranplisaj nan
prizon ak sant detansyon rive monte nan chif 348 pousan depase kapasite yo.

Kondisyon fizik: Sipopilasyon andedan prizon ak sant detansyon se gwo pwoblem
Ki rete grav anpil, sitou nan Penitansye Nasyonal epi prizon Potoprens lan, epi nan
prizon lavil Okap. Nan kote sa yo, chak prizonye gen 4,2 pye kare (0,39 m2) kom
espas. Nan anpil prizon, detni blije domi pa woulman, pou tet pat gen plas. Gen
de prizon ki pa gen kabann pou detni domi, epi gen de selil ki pat gen oken limye
deyo ki ka rantre. Nan 1ot prizon anko, kon gen selil ki louvri sou deyo san
pwoteksyon kont van, loraj ak lapli. Sinon gen lot selil tou ki yomenm pa ka jwen
van pou respire ditou ditou. Gen anpil prizon ki manke sevis bazik tankou : dlo
tiyo, sevis netwayaj, kote pou jete fatra, sévis medikal, dlo potab, elektrisite,
vantilasyon ki bay ase van, epi selil izolman medikal pou pasyan ki gen maladi
kontajyez.

Kondisyon prizon yo varye selon sex prizonye yo; fanm ki detni nan prizon mikst
jwen pwoposyonelman plis plas nan selil pa yo, yo jwenn plis pase plas prizonye
gason yo jwen.

Rive mwad dout, Direksyon Administrasyon Penitansye an (DAP) an te kenbe
anviwon 579 prizonye nan sant detansyon enpwovize ki pat ofisyel, tankou pa
egzanp nan komisarya polis Ti Gwav, Miragwann, Gonayiv, ak kek kote nan
Potoprens tou. Otorite lokal kon kenbe sispé, nan estyl prizon enpwovize sa yo,
pafwa pou tan lontan lontan, san yo pa janm sinyale DAP.

Te genyen yon moun Yo te touye, epi 10 fanm Ki te vyole nan dat 7 novanm,
pandan yon gwo dezod ki te fét anndan sant detansyon Gonayiv lan, limenm se yon
stasyon lapolis yo pran pou fé yon prizon enpwovize. Selon plizyé sous, lakoz
dezod lan se te lakole ki monte pran tét detni yo, pou tét yo pa ka jwenn annken
bagay ditou ditou pou fe kwit manje nan prizon a. Nan kote sa a, te genyen 329
detni, e majorite ladan se tann yo tap tann jijman yo. Selon rapo, prizon sa a te gen
selman de (2) grenn ajan penitanser ki te fome pou jere tout prizonye yo. Selon
0ganizasyon dwa moun lokal yo, 7 sou 10 fanm vyole yo te nan detansyon
prevantiv pwolonje; youn ladan te fémen anndan a depi 12 an.

Otorite penitansyer Potoprens mete kampe prizon separe pou gason ak fanm
granmoun majé, epi lot prizon apa pou timoun mine. Nan Potoprens, tout prizonye
gason, Ki pa rive laj 18 an, femen nan sant pou timoun mine, ki nan Delma 33.
Men kom yo kon pa gen bon dokimantasyon, otorite yo pa toujou kapab verifye laj
tout detni yo. Gen de l¢, pa ere, otorite yo detni ansanm ak granmoun maje,
timoun mine ke yo te kwe sete granmoun. Sa rive pou tet yo pa gen fason pou
kapab verifye bon laj timoun yo. Otorite yo vin deplase yon gwo majorite nan
timoun sa yo, pou mete yo nan sant detansyon pou mine, anvan de (2) mwa fin
pase, apre yo fin ka byen tcheke laj detni miné sa yo. Pou tet manke espas,
resous, epi siveyans andeyo la kapital, otorite yo souvan pa separe prizonye timoun
mine de prizonye granmoun maje yo. Oubyen yo pa separe prizonye ki deja fin
kondane yo avek prizonye an detansyon prevantiv yo, jan la lwa egzije sa fet pou
ta fet. Epok mwad septanm lan, se sélman kat (4) sou 38 jivenil ki fémen Delma
33, ki te kondane pou krim. Anviwon 137 timoun an detansyon prevantiv te jwenn
liberasyon nan ane ki fenk pase an, gras a zefo Komise Gouvenman Potoprens te
fe, an kolaborasyon avek 10t asosye.

Genyen dives dispozisyon presi pou delenkan jivenil. Timoun ki gen mwens pase
13 an pa konsidere kom responsab pou zakt yo komet. Jis yon timoun rive laj 16
an, yo pa gen dwa kenbe I nan prizon ki fet pou maje, ni kenbe | nan selil avek
moun maje. Delenkan jivenil (ki gen mwens pase 18 an) detni nan sant
reyedikasyon ki gen kom objektif pou fé delenkan an reyisi retounen chita nan
sosyete an. Gen de (2) sant reyabilitasyon. Toulede Potoprens, yo rele yo
CERMICOL. Yo kenbe delenkan jis yo rive laj 18 an.

Selon deklarasyon obsevaté entenasyonal ak lokal, prizonye ak detni toujou anba
soufrans pou tet mank ijyén de baz, malnitrisyon, move kalite swen sante, epi

maladi ki pran nan move dlo. Selon Health through Walls, ki se yon ONG ki bay
swen medikal anndan sistem penitansyer lan, anviwon 160 detni nan sistéem
penitansyer lan te soufri malnitrisyon egi. Health through Walls deklare ke
kondisyon ensalib, epi sipopilasyon prizon yo, se lakoz menm menm menm ki fe
ke to tibékiloz ansanm avék lot maladi transmisib, wo wo konsa. Pou tét nivo
sekirite an féb, epi kantite efektif pesonel yo ba anpil, epi pou tét pa gen
enstalasyon sifizan nan seten sant detansyon, gen de dirijan prizon ki souvan pa
janm kite prizonye soti nan selil fé egzesis. Nan Penitansye Nasyonal, prizonye
yo kon pase apepré yon edtan andeyo selil yo, men nan tout lot sant detansyon, se
selman 15-20 minit prizonye kon jwenn pou benyen anvan yo blije tounen nan selil

yO.

Yon lot pwoblém ki pa janm sispann la, se pwoblem prizonye ki toujou pa ka jwen
nitrisyon konvnab. Se PNH ki responsab kontratyel e fiskal pou fé voye manje
nan prizon yo. Nan akizasyon yo, obsevate dwa moun deklare ke reta ki kon fét
nan dekesman lajan, epi nan peman pou konpayi ki gen kontra pou bay manje, vin
fe ke yo kon retire sou kantite manje yo sense bay prizonye yo. Gen de prizon ki
gen pwop kwizin pa yo, epi ki anplwaye moun pou pare manje epi separe bay
manje an tou. An jeneral, otorite prizon bay chak prizonye youn oubyen de (2)
asyet manje chak jou. Manje sa yo se bouyon avek doumbwey epi patat, diri ak
pwa, oubyen labouyi. Okén nan manje nomal yo sevi bay prizonye gen ase kantite
kalori, selon nom medikal yo. Fok nou di tou ke otorite yo pémet prizonye
resevwa regilyeman livrezon manje fanmi ak zanmi pote pou yo.

Nan mwa dout, otorite penitansyér lan, Nasyonzini, epi 6ganizasyon dwa moun
lokal rapote yon gwo rediksyon nan kantite moun ki mouri pandan yo femen an
prizon. Inite penitansyer | ONU sinyale 45 moun mouri pendan yo an detansyon
ant mwa dout 2018 rive janvye 2019, epi 19 moun mouri ant 1 mas epi 15 me. Sa
vle di gen yon to lanmo ki rive 8,56 pou 1.000 detni. Sete 12,9 detni ki te mouri
sou chak 1.000 detni vivan nan l0t rapo ki te fet anvan sa a. Sa montre ke to a vin
bese. Selon yon rapo Health through Walls, anemi pou tet malnitrisyon te lakoz
majorite lanmo ki fet nan prizon pou ane an. Li difisil pou konen egzakteman kisa
ki lakoz lanmo sa yo, pou tet Leta pa fé otopsi sistematikman sou kadav yo. Leta
etabli yon komisyon nan mwad fevriye 2017 pou fé anket sou kesyon lanmo nan
prizon pou tet move kondisyon; men septanm vin rive, e komisyon an patko
pibliye rezilta yo.

Majorite sant detansyon gen sélman dispansé de baz, epi yo manke medikaman.
Pa gen anpil prizon ki gen resous pou swen maladi grav. Prizonye ki fe gro maladi
kon jwenn swen nan lopital andeyo laprizon, men anpil lopital grate tet yo ampil
anvan yo pran prizonye, pou tet pa gen oken antant fomel ant Ministe Lajistis lan
epi Ministe Sante an sou kesyon ki kob yo pral touche pou swen yo pral bay.

Administrasyon: Antite endepandan peyi an ki fe siveyans sou afé dwa moun, e Ki
rele Ofis Pwoteksyon Sitwayen (OPC), te mennen anket sou alegasyon kredib de
kondisyon inimen anndan prizon yo. OPC vizite regilyeman tout prizon ak sant
detanson sou tout teritwa nasyonal lan. Yo travay men nan la men bo kot ONG epi
gwoup sosyete sivil.

Obsevasyon endepandan: Otorite penitansyér pemet Nasyonzini ak ONG lokal
pou defans dwa moun, epi 10t 6ganizasyon, swiv sak ap fet nan prizon yo.
Enstitisyon ak 0ganizasyon sa yo envestige lé gen akizasyon abi oubyen move
tretman ki fet sou prizonye.

Amelyorasyon: Komisé gouvénman nan Potoprens pran dispozisyon pou fe
tretman dosye yo ale pi vit, nan yon koumbit pou redwi kantite moun ki chita an
detansyon prevantiv. Pami dispozisyon sa yo, yo met an plas yon sistem kota, kote
chak sibstiti oblije trete omwens 10 dosye chak mwa. Rezilta : kantite detni nan
Penitansye Nasyonal lan, ki gen 35 pousan popilasyon kaseral peyi an, te vin bese.
Te gen 4.414 detni nan premye trimest ane an ; rive nan twazyem trimest ane an,
se 3.714 detni Ki te rete.

d. Arestasyon oubyen detansyon abitréer

La Ilwa entedi arestasyon avek detansyon san bon rezon, men li pa prevwa dwa pou
yon moun konteste devan tribinal legalite arestasyon | oubyen detansyon |. Selon
dispozisyon konstitisyon an, otorite gen dwa arete yon moun sélman si yo kenbe |
pandan lap komet yon krim, oubyen sou baz yon manda ki soti nan men yon
ofisyel konpetan, tankou pa egzanp yon jij de pe, oubyen yon majistra. Otorite yo
oblije mete kampe devan je yon jij, tout sispeé yo te arete, avan 48 edtan vin pase.
Pou tet yo kon toutan ap kenbe prizonye amba detansyon prevantiv pwolonje, nou
ka di ke souvan otorite yo pa respekte dispozisyon sa yo.

Oganizasyon lokal pou defans dwa moun deklare yo kon kenbe an detansyon detni
menm le yo fini pyje lapenn sentens pa yo. Sa rive pou tét li difisil pou fe demach
pou fe yon manda liberasyon soti nan paké an.

Pwosedi nan arestasyon epi tretman detni

Se vre otorite yo rekonet an jeneral ke detni gen dwa pran avoka pou bay yo
konséy, men majorite detni pa gen mwayen pou peye avoka. Nan mwad oktob
2018, paleman adopte, epi Prezidan Moise apwouve, yon lwa ki etabli yon
Pwogram Nasyonal pou Asistans Jiridik, pou bay akise asistans gratis nan zafé o
penal, epi pou ede viktim krim ki pa ka peye avoka. Rive 31 jiye, Leta te fin
0ganize atelye nan senk (5) jiridiksyon pou fé konsyantizasyon sou zafe jiridik
ansanm avek akte prensipal yo. Men, novanm rive, e Leta toujou potko vote yon
bidje nasyonal pou finanse pwogram sa a, ni | potko nonmen oken nan senk (5)
manm Komisyon Nasyonal pou Asistans Jiridik lan, ki ta responsab pou kontwole
pwogram sa a.

Arestasyon abitréer: Rapo endepandan konfime de ka kote, an kontravansyon avek
la lwa, lapolis al arete moun ki pat ap komet okén krim nan moman an; epi polisye
yo pat gen manda, oubyen manda yo pat byen pare. Otorite souvan kon arete
moun san yo pa eksplike amba ki chaj yo fel. Dapré 0ganizasyon dwa moun,
politisyen mete bouch yo nan desizyon la jistis toutan toutan, epi yo sevi ak sistem
lajistis lan pou vize enmi politik pa yo. Gen detni ki bay rapo kredib sou ka ajan
PNH ki komet ekstosyon, ki bay fo chef akizasyon, ki arete moun ilegalman, ki
egzese vyolans fizik, epi yo denonse ofisyél lajistis ki refize respekte pwosedi de
baz obligatwar lan.

Detansyon prevantiv: Detansyon prevantiv pwolonje se yon pwoblém grav ki
toujou kampe king. Sistem jidisyé an preske pa jame respekte manda
konstitisyonel li, ki deklare ke fok chak sispé konparet devan yon jij anvan 48
edtan fin pase. Anpil prizonye an detansyon prevantiv pa janm ka jwenn konsilte
avoka, ni pa janm ka fin konparét devan yon jij, ni janm kon pou ki dat lodyans yo
fikse. Sa kon rive sispe pase plizyé ane femen anndan prizon san yo pa janm
konparet devan jij.  Statistik ki fet sou popilasyon kaseral la pa kalkile gwo
kantite moun ki poutan femen tou, andedan komisarya lapolis, sou tout teritwa
nasyonal la pandan plis pase 48 edtan maksimom la Iwa preskri pou gad a vi.

Leta te pran kek dispozisyon pou redwi kantite total sispé yo, epi pou bese kantite
tan yo pase an detansyon prevantiv. Kantite tan moun pase an detansyon proviswa
varye selon jiridiksyon yo. Komisé gouvenman Potoprens mete an plas yon sistem
kota ki egzije pou tout sibstiti trete 0 minimom 10 dosye pa mwa. Sa te ede
debloke reta ki te akimile nan tretman dosye yo, epi li te ede bese kantite sispé Ki
chita nan prizon. Nan Potoprens, kowodinasyon pi djanm ki fét ant komisé
gouvénman an epi prezidan Kou Premyé Enstans lan, te ede ogmante kantite
odyans yo, epi redwi popilasyon kaseral Penitansye Nasyonal la. Li te rive monte
a 4.200 detni selon estimasyon ki fet an desanm 2018. Nan mwad jiye an li te a
3.687 detni. Ant mwad janvye epi jwen, Leta te redwi kantite moun an detansyon
prevantiv nan tout peyi an. Li te a 8.831 detni e | bese a 8.136 sou yon popilasyon
kaseral total de 10.969 detni. Selon otorite penitansyér lan, to nasyonal detansyon
prevantiv lan bese. Litea 75, li desan a 72 pousan.

Ann oktob 2018, Minist Lajistis fome yon komite pou pare yon plan konple pou
konbat pwoblem detansyon prevantiv lan. Komite an kompoze de reprezantan
Ministe Lajistis, Administrasyon Penitansyer PNH, Pwogram Ranfosman Sekte
Jidisye, epi MINUJUSTH. L. te pare strateji akou term pou rive sou mwayen term
pou fé bese to detansyon prevantiv lan. Nan mwad janvye, Ministé Lajistis lanse
yon strateji nan Potoprens, Okap epi twa (3) I0t jiridiksyon.

Kapasite pou yon sispé konteste legalite detansyon | devan yon tribinal: Pa gen
okeén Iwa habeas corpus, menmsi konstitisyon an deklare li ilegal pou otorite
kembe an gad a vi yon sispé pandan plis pase 48 edtan, san yo pa fé | konparet
devan yon jij. Biwo nasyonal OPC an epi 12 biwo rejyonal li yo te travay pou
mete je sou otorite lapolis ak otorite jidisye pou yo fe respekte tout pwosedi etabli
pa lalwa. Lé otorite yo kembe sispé an gad a vi pandan plis tan pase 48 édtan la
Iwa prevwa kom tan maksimom pou gad a vi, epi reprezantan OPC vin kon sa kap
fet, yo fé entevansyon nan non moun lan pou akselere pwosesis lan. OPC pat
kapab antre nan tout ka detansyon ilegal yo.

e. Refi pou fe pwose jist epi piblik

La Iwa prevwa yon pouvwa jidisye ki endepandan, men ofisyel kad siperye ki chita
nan branch egzekitif ak lejislatif yo kon egzese anpil presyon sou branch jidisye an
epi sou lapolis. ONG lokal ak entenasyonal kritike gouvenman an a ampil ampli
fwa youn deye Iot, pou tét gouvénman an toutan ap eseye mete presyon sou ofisyel
ki nan jidisye an. Pou tet komisé gouvénman an, ki nonmen pa egzekifif lan,

bo pa yo, sibi mwens presyon direkt nan men egzekitif lan, le yap fé jijman. Fok
nou di tou ke oganizasyon sosyete sivil deklare ke jij yomenm kon pé pran jijman
kont gwo zotobre ki gen gwo pouvwa, pou téet yo kon pé pou lavi pa yo.

Reta nan nominasyon jij yo vin kokobe sistem jidisyé lan. Nan mwa fevriye,
Prezidan Moise nonmen sis (6) nouvo jij pou Kou de Kasasyon epi te deziyen yon
nouvo dwayen. Se konsa kou de kasasyon an vin rekomanse fonksyone pou
premye fwa a depi 2015. Gouvénman an renouvle senk (5) manda jidisyé anvan
mwad jiye pase. Yon lot 71 manda ki te ekspire, toujou tap tann renouvelman.
Mank bon kontwol sou branch jidisye lan vin dekouraje jij yo, kiféke jij yo pa sou
sa. Yo pa fe dosye penal yo avanse ase. Ositou, sa te youn nan rezon gwo reta vin
fet nan tretman afe penal yo. Nan mwad me, twa (3) asosyasyon jij te fe grev
pandan plizye semen pou egzije Leta renouvle manda jij ki te fin ekspire, peye
aryere salé sibstiti yo, epi pou fé moun fé respe yo devan pouvwa jidisye an.

Konsey Siperye Pouvwa Jidisyé (CSPJ) responsab pou fe nominasyon en tout
endepandas, pou veye etik, mete transparans, epi pou bay rapo de kont nan sistem
jidisyé an. Se li ki jere lajan kob pou sistem jidisye lan tou. Klivaj politik entén,
pwoblém oganizasyonel, difikilte finansman ak lojistik, vin fé ke efikasite Konsey
Siperye Pouvwa Jidisye an (CSPJ) kon entrave souvan.

Dapre deklarasyon obsévate fe, CSPJ pa efikas, li pa garanti responsabilite jidisye
ni transparans. CSPJ revoke sét (7) jij pou ane an, e li sispann senk (5) lot, ann
atandan pou pran desizyon final sou stati yo. Mwad jwen, te genyen 1.120 jij ki
tap tann rezilta evalyasyon yo avek setifikasyon. Obsevate lokal akize CSPJ
fonksyone tankou se ta yon sendika jij li ye, pito li konsantre tét li sou siveyans,
transparans avek responsabilite. CSPJ sanksyone 40 jij selman depi 2011. Kom
chack manm CSPJ jwenn post li nan men lot jij parey pa li, ki fé ti eleksyon pa yo,
sosyete sivil deklare ke chak manm CSPJ plis konsantre sou kesyon reyeleksyon

Rapo pa Peyi sou Pratik Dwa Moun pou 2019
Depatman Deta Dezetazini ® Biwo pou Demokrasi, Dwa Moun ak Travay



HAITI 12

pa yo, pase sou travay jij. Epi souvan jij yo oblije reflechi ampil anvan yo mete
sanksyon sou jij parey pa yo. Yo pé pran reprezay ki soti nan men 1ot jij parey yo
epi pidevan pou yo ta péedi post yo. Selon rapo MINUJUSTH, fonksyonman CSPJ
vin bese pou tét li pa fin kle ki pyés travay ki pou kiyes nan Ministe Jistis avek
Sekirite Piblik lan, kontrent bidjeté, epi enjerans 1ot pouvwa piblik ki foure bouch
YO nan travay jidisye lan.

La Iwa an pa kle kijan li atribye responsabilite pou ankét kriminéel. Travay sa yo
kon separe ant lapolis, jij de pe, komisé gouvenman, epi jij denstriksyon. Kifeke
souvan otorite yo pa entewoje temwen, ni yo pa mennen anket jis rive nan
aboutisman. Ositou, yo kon pa fé konpilasyon dosye ka yo net, ni fé otopsi sou
kadav. La lwa byen prevwa de (2) mwa pou jij denstriksyon mande 1ot
enfomasyon nan men ankete yo, souvan yo pa sevi ak avantaj sa a, epi souvan yo
abandone dosye yo, oubyen yo pat komplete dosye ka yo anvan dele de (2) mwa a
rive sou yo. Rezilta : ampil sispe ret kole nan detansyon prevantiv pwolonje.

La lwa mande chak 18 distrik jidisyé peyi an pou | konvoke seyans pwose kote gen
jiri ki chita, epi seyans pwose ki fét san jiri. Yo fét pou fét de (2) kalite pwosé sa
yo de (2) fwa na lane an. Nomalman yo fét nan mwad jiyé e mwad desanm, pou
jije gwo krim vyolan grav. A nenpot ki moman nan lodyans yon pwose aveék jiri,
tribinal la gen dwa, pou nenpot rezon, deside ranvwaye lodyans lan pou pwochen
seyans lan-- souvan rezon yo bay se pou tet temwen yo pat la. Nan ka sa yo, akize
yo tounen chita tann nan prizon jis tan yon Iot seyans fét anko. Gwoup defans dwa
moun mete gwo limyé sou move tretman akize resevwa pandan pwose o penal yo.
Gwoup yo di konsa gen de jiridiksyon kote akize yo pase jounen net net san yo pa
bay yo ni manje ni bwe dlo.

Koripsyon, epi absans kontwol sou tét jidisye lan antrave fonksyonman la jistis
ampil. Selon rapo oganizasyon defans dwa moun, plizye ofisyél jidisye, ansamm
ak jij ak grefye tribinal, fé moun peye kob fofre abitre anvan yo komase pouswit
penal. Gen oganizasyon ki deklare tou ke jij ansamm ak pake a kon pa bay repons
bay moun ki pa peye kob fofre. Akizasyon kredib fet sou ka de moun ki pa
kalifye, ki manke pwofesyonalizm, ki kanmenm jwenn post nan jidisyé an, an kado
pou rezon politik. Gen ampil akizasyon ki fet kont dwayen tribinal yo tou --
nomalman se yo ki responsab chwazi ki dosye yo pral voye bay ki jij, pou jij la ka
fe anket epi ekzamen. Nan séten ka, dwayen yo kon pran dosye sensib cho yo, Ki
gen gwo politik amba yo, epi yo voye bay dosye sa yo bay jij yo konen ki nan

zamitay ak gwo chef empotan ki chita nan pouvwa egzekitif, oubyen lejislatif lan.
Anpil ofisyel jidisye gen Iot travay yap fé sou bo pa yo tou, menmsi konstitisyon
an entedi jij fe ot travay andeyo tribinal yo, sof si se pou fe anseyman.

Pwosedi o penal ak pwosedi o sivil.

Konstitsyon an prevwa ke fok moun ta gen dwa jwenn pwose ekitab epi piblik,
men jidisyé an pa aplike dwa sa a toutan mem jan. Jidisye an swiv yon sistem Iwa
sivil ki baze sou Kod Napoleyon. Kod sa a preske pa chanje depi lane 1835.
Konstitisyon an pa bay ni otorite lapolis ni jidisye lan dwa pou yo entewoje yon
sispé san avoka | pa la, oubyen si yon reprezantan sispe an chwazi limenm menm
menm pa la; amwenske sispé an te lage, kite, abandone dwa li genyen pou gen
moun li, la bo kote li. Se toutan toutan otorite yo kon pa respekte pwodesi nomal ki
etabli pou pwosé ki enskri nan konstitisyon an.

Konstitisyon an rekonet tout akize prezime inosan. Ositou, li bay akise yo dwa
pou yo chita tande pwop pwosé pa yo, pou yo ka konfwonte je nan je temwen Ki
enmi pa yo, epi konvoke temwen ki sou bo pa yo, epi pou prezante prév pou
defann pwop tet yo tou. Li entédi pou ta fose yon akize pale si li pa vle pale,
oubyen fose | akize pwop tet li koupab. Souvan jij yo refize bay akize yo dwa sa
yo. Empresyon ki genyen ke enpinite toupatou net, vin kon dekouraje temwen ale
nan pwose. Akize yo gen dwa rele pou fé apél. Akize yo gen dwa pale ak yon
avoka yo chwazi yomenm. Sepandan, pwogram asistans legal yo pa sifi, epi moun
Ki pa ka peye avoka kon pa jwenn sevis avoka gratis. Menmsi franse e kreyol
toulede se lang ofisyél peyi an, e malgre ke lang ki pi pale ann Ayiti se kreyol,
majorite pwosedi jidisye, epi tout Iwa yo, se an franse yo ye. Men kan mem, jan
obsévaté yo note, jij souvan pale kreyol ak akize yo, pou yo ka komprann.

Fonksyonman tribinal de pé yo, ki se kou enferyé nan sistem jidisyée an, pa fin bon
ditou. Jij yo prezide sou baze disponibilite pesonél yo, epi souvan yo gen lot
travay a ten plen andeyo yap fé tou. Souvan lapolis pa kenbe lod pandan lodyans
yo, epi souvan pa gen grefye. Akize yo souvan blige bay jij kob anba tab anvan
Jij la deside pran ka yo.

Nan anpil kominote, sitou nan zon riral, administraté kominal eli, ki pa genyen
oken oken otorite jidisye, ditout ditou, kon chita chita yo nan plas jij Leta yo.

Kareman yo pran pouvwa pou arete moun epi detni moun, epi pou fé nimpot
jijman. Séten administraté kominal te fe biwo pa yo menm vin tounen yon sal
tribinal.

Prizonye ak detni politik
Pat gen oken rapo kredib sou prizonye oubyen detni politik.
Pwosedi epi rekou jidisye o sivil

Viktim ke fé akizasyon abi de dwa moun gen dwa depoze plent o sivil oubyen o
penal devan yon jij. Tribinal kapab akode domaj ak entere, pou reklamasyon sou
abi dwa moun, o sivil. Nen li difisil pou jwenn jistis nan ka sa yo, gen reyisit nan
kek ka izole sélman.

Ka ki gen vyolasyon dwa moun ladan, ka soumeét direkteman bay Komisyon Enteé-
Ameriken pou Dwa Moun. Yon oganizasyon oubyen yon patikilye gen dwa fé
petisyon pou fé demach sila-a. Komisyon an limenm kapab remeét dosye an bay
Kou Ente-Amerikén pou Dwa Moun lan.

Restitisyon byen moun

Lé mwa desanm lan rive, Leta toujou pat bay okén dedomajman bay set (7) fanmi
ki te oblije deloje nan ane 2018 lan. Pouswit nan lajistis ki te entante nan non yo,
te rete domi an atant nan tribinal la. Fanmi sa yo te deloje nan mwa jiye 2018.
Kay yo te kraze, san okén manda lajistis, sou 106d komisé gouvénman Potoprens a
lepok, Clame Ocnam Dameus. Komise Dameus deklare kay yo te konstwi
ilegalman sou teren Leta, epi yo te yon menas pou sekirite Prezidan Moise avek
fanmi |, ki te abite nan zon lan. Ansyen rezidan avek gwoup sosyete sivil te
konteste deklarasyon Komisé lan, ki te di ke rezidan deloje yo, se monte yo te
monte ilegalman sou té Leta.

f. Enteferans abitre oubyen ilegal nan lavi prive, fanmi, kay oubyen
korespondans moun

La Ilwa entedi kalite aksyon sa yo, epi pat gen oken rapo sou gouvenman an ki ta
vyole kalite pwoyibisyon sa yo.

Seksyon 2. Respeé pou libete sivil, tankou notaman:
a. Libete pou pale, ki gen ladan libéte pou la pres

Konstitisyon an garanti ampil libete pou pale bay sitwayen yo epi pou pwoteksyon
jounalist. Obsévate nan sosyete sivil konstate dwa sa yo pa toujou pwoteje ni
respekte.

Vyolans ak aselman: Dapreé sa jounalist rapote, klima sekirité pou jounalist yo te
deteryore epi yo di seten jounalist oblije veye bouch yo ampil yomenm pou lide
politik oubyen lidé gang pa vize yo piblikman. Konparativman avek ane 2018 lan,
te genyen yon ogmantasyon nan kantiti plent ki depoze kont ajan lapolis pou
agresyon epi atak kont jounalist.

Gedeon Jean, ki se direkté Sant Rechéch ak Analiz pou Dwa Moun, deklare séten
manm nan ekip sekirite ansyen prezidan Michel Martelly, te agrese epi menase
touye M. Jean, nan mwa mas lan. Sa te fet pandan | tap soti kite yon stasyon
radyo. Gedeon Jean te yon Kritik fevan kont ansyen prezidan an. Li te depoze yon
plent bay otorite yo nan dat 25 mas. Le mwa septanm lan, sa patko kle si yo te
remet dosye an bay yon jij denstriksyon.

An desanm 2018, yon dife te detwi syej Radyo Kiskeya. Ko-pwopriyete stasyon
an se Lilianne Pierre Paul, ke tout moun konen se yon kritik pati majorite PHTK
an. Ansyen prezidan Martelly te pase | amba gwo betiz devan tout moun plizye
fwa deja. Madan Pierre Paul te depoze yon plent pou egzije otorite yo ankete sou
"vre lakoz" dife an te pran. Leta te ofri asistans pou rekonstwi stasyon an, men
Lilianne Pierre Paul avek asosye biznis li, pa aksepte of Leta an. Sete pou yo
kapab kembe endepandans yo kom jounalist. Nan mwa septanm lan, stasyon radyo
a te relouvri.

Nan dat 10 oktob, yo jwenn kadav jounalist Nehemie Joseph nan Mibalé. Nehemie
Joseph tap travay pou Panic FM, yon stasyon radyo lokal, epi pou radyo Mega, nan
Potoprens. Onz (11) jou apre sa, Leta te revoke komise gouvenman Mibale an,
Faublas Romulus, ki te deklare piblikman li te konen malfete yo "avek 90 pousan
setitid,” men | pat fé oken arestasyon.

Libete sou twal lan

Gouvenman an pat mete restriksyon ni deranje akse pou monte sou entenét, ni li
pat sansire sak sou twal la nonplis. Pat gen sinyalman kredib ki ta di gouvénman
an te siveye kominikasyon prive sou enténet ant moun, san otorizasyon legal
nomal.

Libete inivesité epi evenman Kiltirel

Pat gen oken sinyalman sou restriksyon gouvenman an ta mete sou evenman nan
inivesite oubyen evenman kiltirel.

b. Libéte pou fe rasambleman ak asosyasyon pezib

Konstitisyon an prevwa libéte pou moun samble epi asosye peziblman ansanm, epi
Leta pi souvan respekte dwa sa yo.

Libete pou fe rasambleman pezib

Konstitisyon an stipile sitwayen genyen dwa, ki preske san restriksyon, pou yo
samble ansanm pezibleman. Se pou lapolis enfome alavans 1é moun vle dganize
rasambleman, men lapolis pa gen dwa anpeche rasambleman sa yo fet. Selon rapo
RNDDH, nan mwa fevriye, anviwon 40 moun pedi lavi yo, epi 82 moun blese
pandan manifestasyon vyolan kont gouvénman an epi kont koripsyon, ki tap fet.
Rapo sa a pat akise PNH responsab pou lanmo oubyen blesi sa yo. Li te mete
ampil aksan sou 20 ajan lapolis ki te blese nan menm manifestasyon sa yo tou.
RNDDH rapote ajan PNH te responsab lanmo kat (4) manifestan Ié manifestasyon
kont gouvenman tap fet nan mwad jwen.

Dapre rapo ki te soti nan BINUH avék RNDDH, lapolis te touye ant 16 a 22
manifestan ant dat 15 septanm rive 19 novanm. PNH louvri ankeét sou wit (8) ka

asasina kote se lapolis ki te amba akisasyon. Pou twa (3) nan dosye sa yo, Biwo
Enspekte Jeneral PNH konfime se asasina ilegal yo te ye tout bon. Youn nan ka yo
se te pou asasina Vladimir Fede, yon sivil, ki te mouri le 16 septanm. Ajan yo
sispekt ki te fé asasina sa a te vin nan mawon pou lajistis pa kembe I. Yo mete kat
(4) 1ot ajan anba sispansyon, pou tét yo pat fé entevansyon pou anpeche ensidan sa
a fet. BINUH te sinyale 112 moun te blese epi 53 moun te pédi lavi yo nan epok
sa a, epi li te deklare ke 22 nan asasina sa yo, sete pou tet konfli ak ajan PNH.

c. Libéte pou kroyans

Silvouple gade nan Rapo entenasyonal sou Libete pou Kroyans Depatman Deta an
nan adréshttps://www.state.gov/religiousfreedomreport/.

d. Libéte pou fe deplasman

La lwa prevwa libete pou moun sikile anndan peyi an, vwayaje a letranje, emigre
epi retounen nan peyi an, epi gouvénman an pi souvan kon respekte dwa sa yo.

e. Refijye enteryeman deplase
Pa gen korespondans pou sa.
f. Pwoteksyon pou refijye

Akse ak azil: La lwa prevwa mwayen pou bay moun stati refijye oubyen akode yo
azil nan men misyon oubyen konsila ayisyen ki nan peyi etranje. Resotisan tyés
peyi kapab fe demand azil bo kot biwo lokal Wot Komisyon Nasyonzini pou
Refijye (UNHCR) lan.

g. Moun ki apatrid

Pou pi piti gen senk (5) sévis empotan ampil nan Leta ki se kote kle pou bay
Ayisyen papye idantite. Barye nan biwo Leta epi absans kowodinasyon ant sevis
sa yo, fe ke anvan pou jwenn papye ofisyel, fok ou pran nan gwo tét chaje, epi pou
majorite sitwayen yo, yo nan peye gwo kob, ki pa piti pou yo, pou yo ka jwenn sa.
Akoz de pwoblem ki nan sistem lan menm menm menm, anpil Ayisyen kap viv
aletranje san yo pa gen yon lot nasyonalite, ni kat sejou, te preske apatrid oubyen te

anba risk pou yo vin apatrid, nan peyi kote yap viv. Oganizasyon Enténasyonal
Migrasyon an sinyale ke 65 sou chak 100 Ayisyen ki te pase nan kat (4) sant
resous li yo, ki chita sou fwontye Dominiken an, nan ane 2018, pat gen papye
dokiman ofisyel.

Seksyon 3. Libéte pou patisipe nan pwosesis politik

La lwa prevwa se sitwayen yo ki kapab chwazi gouvenman yo deside mete kampe
an, a trave eleksyon lib epi jist, ki fét ak bilten sekre, sou baze sifraj inivesel e egal.

Eleksyon ak patisipasyon politik

Eleksyon resan : Eleksyon lejislatif, minisipal epi prezidansyeél te fét an 2016. Si
te gen kek akizasyon izole de fwod elektoral, tout fwa, obsévate entenasyonal ak
nasyonal yo te jije yo te kredib an jeneral. Si se vre patisipasyon elekte te ba,
popilasyon an jeneral te aksepte rezilta eleksyon sa yo. Epi manifestasyon piblik
kont rezilta eleksyon sa a te pi piti, pi trankil pase sa ki te fét nan 10t ane. Eleksyon
lejislatif ak lokal ki te sou pwogram pou mwa oktob lan pa fét, epi rive desanm, yo
toujou pa remete yo sou kalendriye elektoral lan.

Pati politik epi Patisipasyon politik: Gen de pati politik ki foure bouch yo trop o
nivo lokal. Pa egzanp yo kon menase jounalist avek dganizasyon sosyete sivil.

Patisipasyon fanm ak minorite: Okeén Iwa pa limite patisipasyon fanm oubyen
manm gwoup minorite nan pwosesis politik yo; men, koutim soysal epi menas
vyolans elektoral dekouraje fanm al vote. Sa ki pi grav, ki mete abse sou klou, sa
dekouraje fanm al prezante tét yo kom kandida nan eleksyon. Konstitisyon an
egzije pou pi piti se ta 30 pousan nan eli yo ki pou ta fanm . Men toulede chanm
nan palman an te lwen ampil anvan pou yo ta rive rampli kota sa a (3 pousan nan
Sena, 2,5 pousan nan Chanm Depite). Nan eleksyon lokal, kandida prezante tét yo
an gwoup. Fok chak gwoup gen ladan o mwen 30 pousan fanm pou yo kapab paret
sou list elektoral lan. Gwoup lokal yo te vreman rive rampli kota yo. Oganizasyon
sosyete sivil konstate sa pa fasil pou kandida politik fanm jwenn finasman pou
menen kanpay yo. Epi patisipasyon fanm nan politik difisil pou tét koutim kiltirel
ki poko fin aksepte fanm antre nan zafé politik.

Seksyon 4. Koripsyon epi mank transparans nan Leta.

La Ilwa idantifye kom krim tout yon gwo gam kopotman ki tombe amba kategori
koripsyon, ke ofisyel kon komet. Gen ladan Iwa kont : byen malaki, lajan anba
tab, detouneman fon, pasasyon mache ilegal, deli dinisye, trafik enfliyans, epi
nepotism. Te genyen ampil sinyalman de koripsyon nan gouvénman an, epi, selon
kroyans piblik lan, moun ki fé abi sa yo, yo pa janm jwenn pinisyon. Pouvwa
jidisye te fe anket sou plizye dosye koripsyon, men okén pouswit pa janm fet.

Koripsyon: Konstitisyon an etabli manda pou Sena an (atrave sistem jidisyée an) fe
pouswit pou kouri déye ofisyel nan wo nivo avek manm nan Palman an lé yo anba
akizasyon koripsyon, men Sena an pa janm fe pouswit pou kouri deye okén ofisyel
wo plase pou koripsyon.

Ant dat 31 janvye epi 31 me, Biwo Verifikasyon an te fe soti rapo sou jan Leta te
depanse 1,6 milya dola ameriken ki te nan fon Petro Caribe ant ane 2008 avek
2018. De (2) rapo yo te nonmen non plizyé ofisyel ki chita kounyea nan
gouvenman an, ositou li te nomen non moun Ki te nan ansyen gouvénman epi
biznisman nan sekte prive an ki te patisipe nan dekesman dwol ki fét nan lajan
Leta, bil fakti ki te monte men wote, konivans, zamitay, avék detouneman fon.
Rapo yo te site ansyen gouvenman yo tou, pou tét, selon akizasyon yo, yo te
patisipe nan malvesasyon fon piblik, epi yo te akize Prezidan Moise, avan li te vin
prezidan, fé detouneman kontra ki ta monte nan vale swadizan 1,2 milyon dola
ameriken. Sou baz rapo Biwo Verifikasyon te bay komise gouvenman an, nan dat
4 fevriye, Jean-Henry Ceant, ki epok sa-a te premye minis, te anonse yon plent
fomel kont plizye ansyen ofisyel nan gouvénman an. Nan dat 13 mas, komisé
gouvenman an te transfere dosye yo bay jidisyé an. Epi li note patisipasyon plizye
ofisyel wo plase ki ta ka nan aksyon koripsyon. Nan dat 15 jiye an, jij
denstriksyon ki te gen dosye Petro Caribe lan nan men li, te voye manda bay de (2)
ansyen premye minist, Jean Max Bellerive epi Laurent Lamothe, epi yo te voye
manda bay plizyé Iot ofisyel wo plase tou, pou yo vin bay ekspikasyon sou kestyon
kob Petro Caribe lan, e sou Ki jan Leta te sevi ak kob sa a.

Nan yon lot dosye, nan mwa oktob 2018, yon jij te bay lod pou arete ansye direkte
jeneral PNH Godson Orelus, pou tét wol li nan yon trafik kontrebann zam avek bal
li ta fe rantre nan peyi an 2016. Godson Orelus te anba plizyé chef dakizasyon Ki
te gen ladan blanchiman lajan. Apré Godson Orelus te fé apél, yon jij libere | nan

mwa avril. Apre sa, yon kou dapel kounyea vin retire | amba tout chaj yo te chaje
sou tet li. Sa te fet mwad me.

Nan mwa novanm 2018, asayan enkoni tire plizyé bal sou kay ak machin Dieunel
Lumerant, se limenm ki te jij ki tap prezide yon ka trafik zam kote yo te site non
ansyen direkté Sekirite Pale Nasyonal lan, Vladimir Paraison. Nan mwa janvye an,
Jij Lumerant kouri Kite peyi a, pou tét li te pé pedi lavi li.

Divilgasyon finansyer: La lwa egzije tout ofisyel siperyé nan gouvénman an
depoze fomilé ki divilge enfomasyon finansyer yo avan 90 jou pase, apre jou
nominasyon yo, epi anav 90 jou pase, apre jou yo Kite post la. Ofisyel Leta te
deklare se pa tout moun Ki te toujou respekte egzijans sa a. Pa gen egzijans pou
ofisyel fé rapo enterime, ki fét sou yon baz regilye, pandan ofisyél yo nan post yo.
Rapo divilgasyon yo konfidansyel, yo pa piblik. Sanksyon ki aplikab lé rapo
divilgasyon finansye yo pa depoze, se ta pou retire 30 pousan sou salé ofisyel lan,
men Leta pa janm aplike sanksyon sa a.

Seksyon 5. Poz Leta pran, lé ankeét enténasyonal ak non-gouvénmantal fét
sou akizasyon vyolasyon dwa moun

Yon kantite gwoup nasyonal ak entenasyonal, kap milite pou defann dwa moun,
fonksyone an jeneral san Leta pa antrave, ni yo, ni anket yo, e yo pibliye rezilta
anket yo fé sou ka vyolasyon dwa moun. Ofisyel kon kowopere avek gwoup
defans dwa moun, menmsi gen moman yo an dezako sou gwose seten pwoblem
dwa moun vin monte, epi sou ki fason, ki ta pi byen mache, pou fe fas ak pwoblem
dwa moun lan. Gouvénman an jeneral kon konsilte ak tout gwoup defans dwa
moun, tankou pa egzanp OPC an, sou kestyon lejislatif.

Antite defans dwa moun ki chita nan Leta: Manda OPC se : fé ankete sou
akizasyon abi dwa moun, epi kolabore avék 0ganizasyon enténasyonal, tankou
MINUJUSTH, pou mete kampe pwogram pou fe pwogré nan zafe dwa moun.
Reprezantan rejyonal OPC yo te met sou wout pwogram asistans nan tout peyi an.
Plizyé oganizasyon sosyete sivil felisite efo OPC fe pou ankouraje angajman
gouveénman an, avek oganizasyon sosyete sivil yo, antre nan kesyon dwa moun.
Neyanmwen, aktivite OPC limite akoz de bidje I, ki piti. Sa te mete fren sou
kapasite | pou | satisfé manda I. Nan mwad avril, OPC pibliye rapo anyel li pou
2017-18. Li make ladan 22 rekomandasyon li voye bay otorite Leta sou zafe abi

dwa moun. Dapre sa OPC sinyale, nan epok mwad me, Leta te aji sou youn nan
rekomandasyon ki te fét, ki te gen rapo avek pwoblem detansyon prevantiv
pwolonje.

Nan mwad avril, gouvenman an te kolabore avek yon konsiltan MINUJUSTH te
peye, pou | pare yon plan aksyon pou dwa moun, sete pou | te kapab mete sou wout
rekomandasyon Konsey Dwa Moun | ONU.

Chanm Depite an gen yon Komisyon Jistis, Dwa Moun ak Defans, epi Sena an gen
Komisyon Jistis, Sekirite epi Defans. Toulede travay sou kestyon dwa moun.

Seksyon 6. Diskriminasyon, abi ki nan sosyete a, epi trafik moun
Fanm

Vyol ak vyolans anndan fanmi : La lwa entedi moun vyole nenpot moun, fanm ni
gason, men li pa rekonet sak rele vyol konjigal (ant mari/madanm) kom krim.
Sanksyon pou vyol se 10 lane travo fose 0 minimom. Nan ka vyol kolektif, pén
maksimom lan se travo fose a vi. Santans yo kon bay tout bon tout bon, souvan
pa di konsa. Kod penal lan ekskize mari ki asasine madanm li oubyen moun ki te
anafe ak madanm lan, si li te bare yo nan adilté anndan lakay pa I, kay mari a.
Men yon madanm ki ta asasine mari li nan menm sikonstans yo, li pasib pouswit
penal.

Se konsa tou la Iwa pa klasifye vyolans familyal kont moun ki majé tankou yon Iot
kalite krim apa. Gwoup defans dwa fanm epi gwoup defans dwa moun sinyale ke
vyolans familyal kont fanm toujou kouran, toutan sa fet. Souvan jij yo kon libere
sispe ki arete pou vyolans familyal epi vyol.

Nan mwa jiye an, Jij Jean Baptiste Louis Jean akite Paste Onold Petit pou vyol yon
ti fiy 14 an. Sa fét andepi prev ADN ki te vin monte sete Paste Petit ki te papa pitit
ti fiy lan tout bon, menm piti li te akouche apre agresyon Paste an. OPC te vin
rantre nan koze an. Li site alegasyon kowipsyon aveék iregilarite, epi li te mande
CSPJ fe entevansyon. CSPJ vin retire Jij Petit nan post li nan mwa jiyé an ann
atandan yon odyans disipling, epi vedikt nan afé vyol lan te pase ann apél.
Oganizasyon sosyete sivil kontinye denonse lese grennen lajistis Depatman
Grand'Anse lan nan ka ki touche agresyon seksyeél yo. Oganizasyon sinyale genyen

118 dosye ki an atent. Selon de rapo, reprezantan OPC nan Grand'Anse lan te
resevwa menas nan men ofisyel Leta, pami yo te gen Senaté Jean Rigaud Belizaire,
yo akize OPC fe enjerans nan pwosesis jidisyé an.

Viktim vyol ak 1ot kalite vyolans seksyél konfwonte gwo obstak lé yo chache
jwenn jistis epi pou yo ka jwenn sevis pwoteksyon, tankou refij pou fanm. Dapre
sa 0ganizasyon sosyete sivil yo rapote, menmsi gen plis pwobabilite pou fanm
rapote ka vyolans seksyél ak familyal plis pase jan bagay yo te ye avan, gen tou
anpil viktim ki pa jamm rapote ensidan sa yo paske yo pa gen ase lajan pou ta fé
sa. Amplis de sa, paske yo responsab pou fami yo, souvan viktim yo pa kapab
pran tout tan yo ta bezwen pou swiv pwosedi lajistis lan paz a pa jis le | fini. Selon
sa kék oganizasyon sosyete sivil deklare, anpil nan 6ganizasyon non-gouvenmantal
ki ofri abri, sévis medikal ak sikolojik, epi asistans jiridik bay viktim, te blije redwi
sevis yo kon bay nomalman paske yo manke kob. Te gen rapo ki te deklare ke nan
zon riral, ka kriminel, ak ka ki gen vyolans seksyeél, te jwenn solisyon a lamyab,
andeyo sistem lajistis lan. Selon MINUJUSTH avek lot obsévate sistem jidisye an,
kommise ak sibstiti kon ankouraje kalite antant a lamyab andéyo sa yo ampil.

Aselman seksyeél: La lwa pa entedi presizeman aselman seksyel, menmsi kod
travay lan deklare ke gason ak fanm gen menm dwa ak obligasyon. Selon sa
obsévaté rapote, souvan genyen ka aselman seksyel ki fét. Pa genyen okén
pwogram sou kestyon asélman seksyeél lan.

Kowesisyon nan Kontwol Demografik: Pa gen sinyalman sou avoteman fose ni
sterilizasyon envolonte.

Diskriminasyon: Fanm pa jwi menm stati sosyal epi ekonomik avék gason, malgre
amandman konstitisyonél ki egzije patisipasyon fanm nan lavi nasyonal epi nan
sevis piblik (pa egzanp, kom kandida politik, ofisyel eli, epi fonksyone Leta) rive
monte 0 minimom 30 pousan, nan post yo.

Selon la lwa, gason ak fanm gen pwoteksyon egal pou patisipasyon ekonomik.
Nan jan bagay yo fét vre, sepandan, fanm te fé fas ak gwo barye anvan yo ka rive
jwenn antre ekonomik, garanti pou kredi, enfomasyon sou pwogram pre, epi lot
resous anko.

Timoun

Anrejistreman nesans : Se a trave paran li yon timoun ka pran sitwayente pa li.
Yon grenn paran, Swa manman, swa papa, ase pou pitit la ka jwenn sitwayente.
Yon moun kapab fe demand pou vin sitwayen tou. Pou fé sa, fok yon demand
fomel depoze nan Ministe Enteryé an. Leta pa anrejistre tout nesans touswit.
Anrejistreman nesans gratis, jis timoun lan rive nan laj de (2) an. Anviwon 30
pousan timoun ki gen laj ant en (1) epi senk (5) an, pa gen akt nesans ni okén lot
dokiman ofisyel. Timoun ki fét nan zon riral gen mwens chans jwenn dokiman
pase timoun ki fét bo lavil.

Edikasyon: Dispozisyon ki nan konstitisyon an egzije Leta founi edikasyon gratis
epi obligatwa pou tout timoun jis yo rive nan nevyem (9yem) ane (le elév yo gen
laj anviwon 16 an); neyamwen, Leta pa efikas pou mete ann aplikasyon
dispozisyon sa yo. Lé timoun ki gen plis pase 13 an fé tranzisyon pou al lekol
segonde, se pou yo entegre yon gwoup spesyal ki ale lekol nan aswe.

Maltretman timoun: La Iwa entédi vyolans familyal kont timoun mine. Leta
toujou manke yon bon kalite kad legal ki adapte pou bay apwi, oubyen fé respekte
aparey yo ki la pou fe promosyon komplé byenet ak dwa timoun. Leta te fé yon
pwogre pou amelyore enstitisyonalizasyon pwoteksyon pou timoun.

Maryaj fose oubyen prekos: Laj legal pou marye se 18 an.  Pa gen oken statistik
disponib o sije de maryaj timoun oswa maryaj fose, men maryaj timoun ak maryaj
fose se pa de koutim ki kouran nan peyi an.

Eksplwatasyon seksyél timoun: Laj minimom pou seks konsansyel se 18 an, epi la
Iwa gen dispozisyon spesyal pou vyol moun ki gen laj 16 an oubyen mwens. La
Iwa entedi koripsyon timoun ki amba laj 21 an. Koripsyon gen pwostitisyon ladan
li. Sanksyon yo pi piti an se si (6) mwa prizon rive jis twa (3) an pou kriminel yo.
Lwa kont trafik moun lan bay pén sét (7) an rive jis 15 an prizon, ak amand ki
kapab 200.000 goud pou rive jis 1,5 milyon goud (HTG) ($2.070 jis $15.500).
Sanksyon pou trafik moun avek sikonstans agravant, kom pa ekzamp
eksplwatasyon timoun, kapab rive jis prizon a vi.

Dapre rapo MINUJUSTH, PNH fé anket sou 136 ka vyolans seksyel avek vyolans
Ki baze sou janr ant mwad janvye ak mwad jwen. Sou 140 viktim yo, 57 ladan se
ti fiy mine epi wit (8) ladan se te ti gason mine. Plizyé gwoup nan sosyete sivil
sinyale pwoblem timoun kap viv nan lamize ki souvan vin tombe viktim
eksplwatasyon avek abi seksyel. Dapre gwoup sa yo, malfete yo souvan kon fose
timoun antre nan pwostitisyon oubyen nan aktivite seéks pou lajan. Ti moun yo
tombe viktim pou tet yo bezwen kob pou bagay de baz, tankou founiti skoler.
Rekritman timoun pou eksplwatasyon seksyel epi ponografi se zakt ki ilegal, men
malgre sa, Nasyonzini sinyale ke gang ki gen zam kon rekrite menm timoun piti,
rive desan jouk 10 an daj.

Timoun ki nan ofelina ak sant dakéy: Enstiti Byenet Sosyal avek Rechéch
(IBESR) nan Ministé afé sosyal avek travay, genyen responsabilite ofisyel pou
kontwole epi akredite ofelina avek sant dakey rezidansyel nan peyi an. Lumos,
yon ONG enténasyonal, estime gen 25,000 timoun tap viv nan plis pase 750
ofelina nan peyi an. Selon estimation ki fet, 80 pousan timoun nan ofelina gen
omwen yon grenn, nan de (2) paran yo, ki vivan sou la te.

Nan mwa oktob 2018, IBESR deklare se selman 35 (apre revizyon ki fet mwad
mas 2019, yo desan chif la a 29) nan plis pase 750 ofelina li te enspekte yo, Ki te an
konfomite ak nom minimom etabli pou swen timoun. Etid IBESR idantifye 3.019
pami timoun Ki chita kounyea anndan sistem ofelina an, ki yo sispek se tombe yo
te tombe viktim trafik moun ki fé yo vin chita la. IBESR eseye femen pi move
ofelina ki pat bon ditou ditou yo, men li ka fe sa selman si le li jwenn touswit de Iot
kote pou voye timoun dezafekte yo. Li te femen wit (8) ofelina ant mwa avril 2018
ak mas 2019 epi li jwenn lot lojman pou 52 timoun miné Ki te soti nan sant dakey
sa yo. Gouveénman akredite 121 fanmi amba nouvo pwogram li fek devlope pou
fanmi dakey, pou eseye bese frajilite timoun devan pwoblem trafik lan, epi pou
anpeche yo retounen tombe viktim yon dezyém fwa anko. Oganizasyon lokal epi
entenasyonal ki goumen kont trafik moun, sinyale sepandan ke Leta pa mete
disponib ase lajan pou sant tranzisyon ak 10t kalite lojman pwovizwa ki la pou
swen timoun yo.

Anlevman timoun o nivo entenasyonal: Peyi an pa sinyate Konvansyon La Haye
1980 an sou voleé sivil anlevman timoun.  Silvouplé konsilte Rapo Anyeél
Depatman Deta soukesyon anlevman timoun o nivo entenasyonal, lé se pwop
paran timoun yo ki fé sa nan adres sila :

https://travel.state.gov/content/travel/en/International-Parental-Child-
Abduction/for-providers/legal-reports-and-data/reported-cases.html .

Anti-semitism
Kominote jwif lan gen mwens ke 100 moun. Okén zakt anti-semit te sinyale.
Trafik moun

Silvouple konsilte rapo Depatman Detasou Trafik moun nan adres sila :
https://www.state.gov/trafficking-in-persons-report/ .

Andikape

Konstitisyon an deklare andikape fét pou gen mwayen pou yo kapab gen pwop
otonomi pa yo, edikasyon, epi endepandans yo. La lwa deklare fok batiman piblik
ak espas piblik aksesib pou andikape. La lwa entedi diskriminasyon nan pratik
anplwa kont andikape. La Iwa egzije Leta mete bay travay, nan sévis piblik Leta
an limenm, moun ki andikape tou, epi li enpoze yon kota de (2) pousan plas Ki
rezéve pou moun andikape, nan mendév kompayi sekte prive yo. Kota sa yo pat
respekte, epi Leta pat fé respekte pwoteksyon legal sa yo.

Defanse dwa moun andikape toujou deklare andikape fe fas ak gwo obstak pou al
vote. Andikape gen pwoblem pou jwenn kat idantifikasyon nasyonal lan, ki se yon
egzijans pou vote, pou tét yo pa gen kote ki fet pou andikape ka pase pou antre
anndan Biwo ldantifikasyon Nasyonal lan.

Andikape fé fas ak gwo prejije sosyal pou tet andikap yo, ampil moun pa vle rete
bo kote yo. Andikape mantal, devliopmantal oubyen fizik toutan delese, neglije
epi maltrete pa la sosyete. Biwo Sekrete deta pou entegrasyon eoun andikape an
(BSEIPH), ki anba titel Ministe afé sosyal ak travay lan, se prensipal ajans Leta Ki
gen responsabilite pou bay asistans bay moun andikape yo, epi pou li asire
enklizyon sivil, politik epi sosyal yo.

Oganizasyon lokal pou defans dwa andikape sinyale ke Vilaj Lespwa, Ki se yon
kominote moun soud ki nan vil Leveque nan Depatman West lan, souvan soufri
anba zakt kanbriyolaj avék evakyasyon fose ke kriminel antre fe kont yo. Aktivist

lokal deklare otorite Leta yo pa pran okén mezi pou pwoteje kominote moun soud
sa a, epoutan yo byen okouran sityasyon an.

BSEIPH gen plizye biwo depatmantal an provens, e li reyisi fé bon jan lobiying bo
kot gouvénman an, pou | adopte de Iwa ki ta nan avantaj moun ki andikape. Men,
efo BSEIP limite pou tét gen kontrent bidjete, epi pa gen anpil pwogre ki fet nan
preparasyon plan stratejik pou deviopman I. BSEIPH ofri andikape konsey jiridik
ak sevis pou konseye yo lé yap chache jwenn travay. Nan tout biwo rejyonal i,
BSEIPH oganize regilyeman rankont avek gwoup defans dwa moun andikape.

Kek nan defanse dwa moun andikape deklare ke pa gen ase sévis sosyal disponib
pou andikape, epi yo di tou ke pou yo ka jwenn bon kalite swen medikal se gwo tét
chaje pou andikape. Lopital epi klinik Potoprens pa gen ase plas, ase resous imeén,
oubyen lajan piblik pou swen andikape yo.

Zakt vyolans, diskriminasyon epi lot kalite abi ki baze sou oryantasyon
seksyel avék idantite janr.

Oken Iwa pa kriminalize oryantasyon seksyeél, ni kondwit omoseksyel ant
granmoun adilt, men pa gen okén lwa antidiskriminatwa pou pwoteje moun ki
lezbyénn, omoseksyél, biseksyeél, transjanr avek entéseks (LGBTI) kont
diskriminasyon ki baze sou oryantasyon seksyel oubyen idantite nan afe janr.

Nan mwa oktob kat (4) manm yon oganizasyon LGBT]I, pami yo direkte egzekitif
lan, te soufri gwo blesi apre yon agresyon. Pou tét agresyon sa a menm, direkte
egzekitif oganizasyon a te kouri Kite peyi an. Mwa novanm, twa (3) manm nan
gwoup defans dwa LGBTI ki rele KOURAJ tombe viktim aselman epi menas
piblik nan men de eleman ki tap menase yo ak boutey avek bwa baton. Yo te vin
jwenn Charlot Jeudy, chef oganizasyon KOURAJ lan, tou mouri anndan lakay li
nan Potoprens, nan dat 25 novanm. Gen moun Ki sispek lanmo | sete yon zakt
kriminél; men pou ki rezon e nan ki sikonstans lanmo sa a vin fét toujou pat klé lé
mwa desanm lan rive.

Oken rapo sinyale ajan lapolis te aktivman komet oubyen te aksepte zakt vyolans
fet kont moun LGBTI. Seten gwoup LGBTI sinyale PNH avek otorite jidisye yo
pa toutan sou bo dokimante oubyen ankete sou plent moun LGBTI ki te al deklare
yo te viktim abi. Enstrikte nan akademi PNH ansenye ajan lapolis yo pou yo

respekte dwa tout sivil sanz eksepsyon. Pwogram lan fome nouvo rekri
spesifikman sou krim ki kon komet toutan kont kominote LGBTI an. Rezilta,
seten lide sosyete sivil konstate gen gwo amelyorasyon ki fét nan efo Inite Polis
Kominote ak Janr PNH lan pou reponn prezan lé kominote LGBTI an bezwen yo.

Inite sou Vyolans Seksyel Baze sou Janr (VSBG) toujou manke efektif. Inite an
gen biwo satelit nan FO Nasyonal epi nan Delma 33. PNH afekte ajan ki te
resevwa fomasyon spesyalman osijé Vyolans Seksyél Baze sou Janr, al travay kom
reprezantan VSBG nan toule dis (10) depatman yo. Ajan sa yo te gen lyen minim
avek inite VSBG an nan Potoprens.

O nivo lokal, sitou Potoprens, moun rete kampe nan yon pozisyon ostilite kont
moun LGBTI montre oryantasyon seksyél yo oubyen idantite ak ekspresyon janr
yo an piblik pou tout moun ka we. Gen de politisyen, lidé sosyete, avek
oganizasyon ki kampe king pou fe opozisyon kont entegrasyon sosyal moun
LGBTI, e yo refize menm pou diskikite kesyon dwa moun sa yo genyen. Gwoup
defans dwa LGBTI Potoprens sinyale plis santiman ensekirite epi mwens konfyans
nan otorite Leta pase sa gwoup nan zon riral yo sinyale sou bo pa yo.

Stigmatizasyon pou tét VIH ak SIDA

Stigmatizasyon kont moun ki gen VIH ou SIDA rete fo epi jeneralize. Dapre sa
UNAIDS rapote, 70 pousan moun pap sévi ak menm twalét avek yon moun ki gen
VIH. Epi 67 pousan moun deklare yo pata anplwaye oubyen rekomande pou yon
travay yon moun si yo konnen li gen VIH.

Ankét Demografik ak Sanité 2016-17, pibliye an 2018, rapote ke 57 pousan fanm
ak 52 pousan gason ki te tande pale de VIH te di yo ta entedi timoun sewopozitif
antre nan lekol, epi 65 pousan fanm ak 62 pousan gason di yo pata achte legim nan
men moun ki genVIH,

Seksyon 7. Dwa travaye
a. Libete asosyasyon epi dwa pou fé negosyasyon kolektiv

La Iwa etabli epi reglemante relasyon nan travay. Li prevwa dwa séten travaye,
eksepte anplwaye sekté piblik lan, fome epi entegre sendika yo chwazi, epi pou fe
grev, amba seten restriksyon. Kod lan pémet negosyasyon kolektiv epi egzije
patwon konkli kontra kolektif avek yon sendika, si sendika an reprezante de-tye
(2/3) nan travaye yo, epi si li te mande yon kontra. La Iwa pemét grév depi, ant Iot
egzijans anko, omwen yon tyé (1/3) travaye konpayi an dako pou fé mouvman
grev lan. La lwa entédi revokasyon travayé pou tet yo angaje nan aktivite sendikal,
men kod lan pa fin klé sou kesyon ki obligasyon li mete sou patwon pou peye
amand, pou chak enfraksyon yo ta fé. Patwon yo fét pou remete nan travay yo tout
travaye yo te revoke pou nenpot rezon ki ilegal. Nan revokasyon ki ilegal yo, gen
aktivite sendikal landan. Atik 251 etabli amand ki piti piti pou revokasyon pou
rezon sendikal, epi kod lan pa prevwa reyentegrasyon kom remed nan ka sa yo.

La Iwa limite seten dwa travayée. Li egzije fok tout sendika jwenn otorizasyon
preyalab nan men Leta, anvan Leta rekoneét li kom sendika. La Iwa limite grév
legal e li mete yo anba kat kategori: grév ki fet pandan travaye yo rete an plas nan
post yo ; grév ki fét san yo pa soti kite lye travay lan ; gréev kote anplwaye yo kite
lye travay yo epi soti kite kote travay lan ye, epi grév ki fet an solidarite avek yon
[0t mouvman grév kap fét nan yon lot kote. Anplwaye sévis piblik epi amplwaye
antrepriz sekte piblik pa gen dwa fe grev. La lwa defini anplwaye sevis piblik
kom travaye esansyel ki "pa kapab sispann aktivite pou tét sa ta lakoz domaj grav
pou sante avek sekirite piblik lan." Pou tout grév, grevist yo amba obligasyon bay
preyavi 48 edtan, epi grév pa fét pou dire plis pase yon grenn jou. Gen de gwoup
Ki jwenn mwayen fé grev kanmém ak tout restriksyon sa yo : yo kampe la nan pye
travay yo, men yo refize travay. Leé gen grév, youn nan pati yo kapab egzije yon
abitraj pou fé grév lan sispann. La lwa pa pwoteje travaye kontraktyél ak travaye
ki nan sekte enfomel lan.

Leta te fé efo pou fé respekte kod travay lan, menmsi efo li te fé yo pat fin efikas
net. Ofisyél Leta, sendika, epi moun ki afilye ak faktori, toujou pouse pou pi
devan elajisman dyalog lan. Tribinal travay la chita Potoprens, li anba sipévizyon
Ministé afe sosyal ak travay. Se tribinal sa a ki jije konfli ki fet nan sekte prive an.
Andeyo Potoprens, pleyan yo gen dwa sezi tribinal minisipal pou tranche konfli

nan travay. La lwa egzije ministe an fe yon medyasyon anvan dosye an depoze
nan tribinal travay lan. Le gen conflit nan afé travay, ministe an mennen yon ankeét
pou we pou ki sa e pou Ki rezon pati yo pa dako et pou kisa yap goumen, epi i
chache rive jwenn yon antante a lamyab. Si yo pa ka jwenn antante a lamyab Ki
akseptab pou tout pati yo, alenkile yo voye kontansye monte nan tribinal.

Pandan ane an, ombudzman nan afe travay sekte vetman an epi Ministé afé sosyal
ak travay lan, te founi sévis medyasyon bay travaye epi patwon yo nan Potoprens,
Pak Endistryel Karakol epi nan Wanament. Pou tet sekte jidisyé an gen kapasite
limite epi akoz de reta pou fé dosye pwosedi pran wout pou soti nan ministe an pou
ale monte nan tribinal yo, sevis medyasyon ombudzman pou travaye nan sekté
vetman an epi sévis konsilyasyon ministé an, souvan se sél vre remed travaye ki
gen doleyans nan sekté sa a, konsenan pi bon sale epi pi bon kondisyon travay, ka
jwenn tout bon tout bon. Ombudzman pou travay lan te fe entévansyon pou
amelyore relasyon ant patwon, travaye epi oganizasyon sendikal yo, swa apre yon
demand fomel delapa travaye yo, sendika yo, reprezantan patwon yo, oubyen dapre
sa pwogram Better Work nan Oganizasyon Enténasyonal Travay lan (OIT) sinyale
kom akizasyon vyolasion dwa moun Ki gen rapo ak travay.

Amand pou vyolasyon yo pat wo ase pou dekouraje vyolasyon fét, epi otorite yo
pat enpoze ni touche yo. Pandan ane an, gouvénman te egzije de faktori ranje ko
yo, sispan fé vyolasyon kod travay yo tap fé. Ladan te genyen vyolasyon libete
asosyasyon. Leta pa fe respekte kod la jan sa ta fét pou fét.

Diskriminasyon kont sendika chita alez toujou, menmsi te genyen mwens kalite ka
sa yo ki te fet pase sa ki te fét nan ane pase. Selon sa travaye sinyale, patwon
komeét akt sispansyon, revokasyon epi |0t reprezay, pou tét yo fé aktivite sendikal
lejitim.

b. Entediksyon kove fose, oubyen travay obligatwa

La Iwa entedi tout kalite kove fose oubyen obligatwa; sepandan, gouvenman an pat
efikas pou fé respekte lwa sa a nan tout sekté ekonomi an. Ombudzman travay
lan, sepandan, pat sinyale okéen ka entimidasyon oubyen maltretman patwon yo ta
komeét. Sanksyon pou vyolasyon Iwa kont travay fose pa ase di pou sa kapab
dekouraje vyolasyon fet.

Rapo konstate ka travay fose oubyen obligatwa, pi presizeman, travay fose pami
timoun ki travay kom domestik, oubyen restavek (silvouple gade nan seksyon 7.c.).
Timoun ekspoze nan travay fose nan sant rezidansyel prive avek sant ki anba
parenaj ONG, nan sekte konstriksyon, agikilti, psikilti, travay domestik, epi nan
vann nan lari. Lot timoun ki vilnerab enfas travay fose se moun ki deplase anndan
peyi an, tankou moun ki deplase akoz de Siklon Matthew; moun ki nan fanmi
monoparantal, kote se yon fanm ki chef fanmi an, oubyen fanmi ki gen anpil

moun; epi jen LGBTI sanzabri Ki renye pa fanmi yo epi pa sosyete an (silvouplé
gade nan seksyon 7.c.)

Silvouple konsilte tou rapo Depatman Deta sou Trafik Moun lan nan adrés
https://www.state.gov/trafficking-in-persons-report/.

c. Entediksyon sou travay timoun epi laj minimom anvan pou ka travay

Pi move kalite travay timoun kon fe, tankou travay kote se fose yo fose timoun lan
fe I, toujou la kom pwoblem, e li toupatou nan peyi an--sitou nan sekte sevis
domestik lan. Pat gen okén sanksyon anba la Iwa pou moun ki anplwaye timoun
nan travay domestik. La Iwa egzije patwon peye travaye domestik Ki rive laj 15
an. Se konsa, patwon travaye domestik bay «manje avek lojman» kom
kompensasyon ki pa reglemante, pou peye travayé amba laj 15 an.

Timoun amba laj 15 an souvan travay nan sekte enfomel lan pou fé ti kob anplis
pou fanmi yo. Timoun souvan kon fé travay domestik ak agrikilti sibsistans, epi
travay nan lari ; tankou pa egzanp vann machandiz, lave machin, travay pou bwote
chaj nan mache piblik e nan stasyon otobis, epi yo kon fe mandyan. Timoun
travay ansanm ak paran yo tou, nan ti jadin fanmi yo, menmsi to chomaj lan ki wo
ampil pou granmoun vin anpeche gwo kantite timoun jwenn travay sou fem
komesyal.

Lé yo travay nan lari, sa souvan ekspoze timoun yo, e yo pran chans tombe pran
nan tout kalite danje, tankou move tan, aksidan machin epi kriminalite. Restavek ki
abandonen oubyen ki te kouri sove (silvouplé gade pi ba la) reprezante yon gwo
pwoposyon timoun lari yo. Anpil nan timoun sa yo eksplwate pa gang kriminel, ki
mete yo nan pwostitisyon oubyen fé yo komet krim nan lari. Genyen Iot timoun ki
vin machann nan lari oubyen yo tombe nan mandyan.

Etid pi resan an fét sou inisyativ Ministé afe sosyal avek travay. Li pibliye nan ane
2015, e te bay kom estimasyon 286,000 timoun ki nan travay sevitid domestik
(restavek), ki se yon kalite trafik moun. Anplis de sa, restavek souvan kon tonbe
viktim abi sikolojik, fizik epi seksyel. IBESR avek Biwo spesyalize pou
Pwoteksyon Timoun PNH lan genyen, pami tach yo, pwoteksyon byentét timoun.
Sepandan, efo yo fé limite paske bidjé yo piti epi kantite pésonel yo pat sifi.
Restavek se moun eksplwate yo ye ; yo fose yo travay yon pil kantite tan nan fe
travay ki mande ampil fos kouraj, san yo pa bay yo touche kob nomal yo ta fét pou
touche an, e san yo pa bay yo ase kantite manje pou yo manje. Yo ampeche yo al
lekol, epi yo amba abi fizik epi seksyel. Paran ki pa ka okipe piti fi yo, souvan
voye Yo travay kom domestik nan kay lavil e yo pito voye ti gason travay nan
jadin. Restavek ki pa sove kite fanmi kote yo mete yo, kon rete nan fanmi sa a jis
lé yo gen 14 an. Anpil nan fanmi yo kon mete restavek yo deyo anvan yo rive nan
laj 15 an, pou tet yo pa vle peye yo yon sale, jan la lwa egzije sa ta fet. Lot moun
kon pa okipe Iwa yo ditou ditou, e souvan yo fe sa san Leta pa janm pini yo.

Laj minimom pou travay nan konpayi endistriyel, agrikol oubyen komeésyal se 16
an. Laj minimom lan pa aplikab pou travay ki fet andeyo yon ako travay fomel.
Timoun ki gen 12 an oubyen plis kapab travay pou jiska twa (3) édtan pa jou
andeyo lé lekol yo nan biznis fami yo, anba sipévizyon Ministe afe sosyal ak
travay lan. La lwa pémet timoun 14 an travay kom apranti; timoun ki ant 14 epi 16
an pa gen dwa travay kom apranti pandan plis pase 25 edtan pa semen. La lwa
deklare li ilegal pou anplwaye timoun ki amba laj 16 an, men li pa eksplike si
dispozisyon Iwa sa a ranplase 10t ansyen Iwa ki mete kampe eksepsyon nan sekté
nou te mensyone anwo yo. Met sou li, pa gen anndan Iwa yo, anken ekslikasyon
sou ki laj ki se laj minimom lan pou travaye domestik.

La Iwa entedi nenpot timoun amba laj15 an fe nenpot travay ki ka yon danje pou li,
ki deranje edikasyon I; oubyen ki kapab yon danje pou sante | ak deviopman fizik,
mantal, spirityel, moral oubyen sosyal li, e sa gen ladan, sevi ak timoun pou fé
aktivite kriminel. La Iwa entedi timoun travay nan kondisyon ki gen danje oubyen
peril ladan yo, tankou travay nan min, konstriksyon, oubyen sévis asenisman.
Ositou li entedi travay lannwit nan antrepriz endistriyel pou timoun miné ki poko
gen 18 an. La lwa mete doub sanksyon sou nenpot moun ki ta fe timoun Ki pa rive
nan laj minimom lan, travay lannwit. Entédiksyon ki gen rapo avek travay ki gen
danje ladan, pa pran an konsiderasyon kek sekté enpotan nan ekonomi an, tankou
pa egzanp agrikilti. Pandan ane an, oken sinyalman te fet kont faktori sekte

vetman pou non-konfomite nan afé travay timoun. Yon rapo BWH ki kouvri
peryod avril 2018 jis mas 2019 jwenn yon grenn ka non-respe régleman sou travay
timoun yo, pou tet yon faktori pat mande idantifikasyon kom sa dwa, pou seten
travaye pandan yo tap pare pou amplwaye yo.

Yimoun ant laj 15 ak 18 an kap chéche travay, fét pou resevwa nan men Ministé
afe sosyal ak travay lan, yon otorizasyon pou kapab travay, sof si yap travay kom
domestik. Kod travay lan prevwa sanksyon pou non-konfomite avek pwosedi yo,
tankou pa egzanp si moun pa cheche jwenn yon otorizasyon travay pou anplwaye
timoun mine ant 15 avek 18 an daj, men la Iwa pa prevwa sanksyon kont moun ki
anplwaye timoun ki pa gen laj travay. Sanksyon yo pa rive monte nan montan Ki
wo0 ase pou ta pwoteje timoun kont eksplwatasyon nan travay. Leta pa fé respekte
Iwa yo jan pou sa ta fét vre.

Se IBESR ki responsab pou fé moun fé respe Iwa ki ankadre travay timoun.

Mank resous antrave kapasite IBESR menen anket efikas sou ka travay timoun,
men IBESR ak Brigad Pwoteksyon Mine (BPM) nan PNH reyaji |é gen rapo sou
maltretman nan kay epi nan ofelina kote timoun travay. Leta pa pare rapo osije
anket sou vyolasyon Iwa sou travay timoun, ni sou ki kalite sanksyon yo te enpoze.
Menmsi gouvenman ak baye enténasyonal te dekese lajan anplis pou IBESR kapab
fe akizisyon yon nouvo espas administratif epi amplwaye plis efektif, IBESR
toujou pa gen ni pwogram ni lwa Ki ta nesesé yo pou ta ampeche pi move kalite
travay timoun yo ap fe.

Komisyon Tripatit Nasyonal lan, ki se yon antite gouvénman te dganize pou ede
prepare yon politik nasyonal osije travay timoun, te mete a jou list tout kalite
travay ki se danje pou timoun amba laj 18 an, an konfomite avék Oganizasyon
Enténasyonal Travay lan. Jouk kounyea paleman poko ratifye list travay danjere
an.

BPM responsab pou fe anket sou krim kote timoun viktim. BPM refere timoun
eksplwate ak timoun maltrete al bo kot IBESR epi ONG ki asosye avé | yo pou bay
sevis sosyal. BPM gen otorite reyaji le gen akisasyon maltretman, epi pou arete
moun yo sispek kap eksplwate timoun ki travay kom domestik. BPM pa mennen
okeén anket sou ka retavek pou tet pa genyen oken sanksyon anba la Iwa li ta kapab
mete sou moun ki eksplwate timoun nan kalite ka sa yo. Pa gen okén Iwa ki gen
pwoteksyon spesifikman pou timoun ki viktim trafik timoun.

Gade tou silvouplé nan Rezilta rechéch Depatman Travay lan sou Pi move FOm
Travay Timoun nan adres
https://www.dol.gov/agencies/ilab/resources/reports/child-labor/findings/.

d. Diskriminasyon pa rapo ak traval ak metye

Konstitisyon an prevwa libete travay bay tout sitwayen epi li entedi diskriminasyon
ki baze sou sex, orijin nasyonal oubyen jeyografik, relijyon, opinyon, oubyen eta
sivil. Pou travayé nan sekte piblik lan, konstitisyon an deklare fanm dwe jwenn
30 pousan nan tout post yo. Kod travay lan pa defini diskriminasyon nan travay,
menmsi li etabli dispozisyon presi konsénan dwa ak obligasyon pou etranje epi pou
fanm; tankou kondisyon pou jwenn yon pémi travay, kota ki etabli kantite travaye
etranje, epi dispozisyon pou konje matenite. La lwa pa entedi diskriminasyon baze
sou andikap, lang, oryantasyon seksyel epi/oubyen idantite seksyél, pozisyon
sosyal epi stati sewopozitivite pou VIH.

Gouvenman an te pran de mezi pou fé respekte Iwa yo a travé metod administratif,
a trave Ministe kondisyon feminin lan epi biwo Sekreté deta pou entegrasyon
moun Ki andikape. Nan sekté prive an, plizye sekteé travay ki oparavan te preske
selman travay gason te kon fé, tankou nan transpo piblik epi nan konstriksyon,
komanse mete fanm pou fé travay sa yo, e yo peye yo menm jan ak gason. Malgre
amelyorasyon sa yo, diskriminasyon baze sou sex ret yon gwo pwoblem toujou.
Leta pa fe oken evalyasyon ni rapo sou abi nan travay. Evalyasyon BWH fé nan
28 faktori ant dat avril 2018 epi mas 2019, idantifye yon grenn ka non-konfomite
Ki te gen rapo avek diskriminasyon sou baz sex. Apre evalyasyon an, faktori kote
ensidan an te fét revoke malfeté an.

e. Kondisyon travay ki akseptab

La lwa prevwa yon salé minimom nasyonal. Konsey Siperyé Salé an pibliye
Nnouvo nhivo salé minimom yo an novanm. Salé minimom kotidyen an varye selon
metye yo. Li soti 250 HTG ($2,60) pou travaye domestik rive 550 HTG ($5,70)
pou travaye sekté prive nan domen elektrisite, finans, telekominikasyon epi lot
aktivite konsa.

Lwa ki gen kom non Iwa 3x8 lan oganize epi reglemante travay sou yon peryod 24
edtan ki divize ant twa (3) ka ki chak gen wit (8) edtan ladan. Lwa sa a fixe jounen
travay nomal lan pou wit (8) edtan, epi semen travay lan pou 48 édtan pou
antrepriz endistriyel, komeésyal, agrikol epi touristik, epi pou sevis piblik avek
prive tou. Lwa 3x8 lan te abwoje plizyé dispozisyon kod travay lan, tankou pa
egzanp dispozisyon ki te kouvri tan travay, péman é siplemante, yon jounen repo
chak semen, epi seten jou ferye ki te peye. Selon ombudzman pou afe endistriyeél
lan, Iwa 3x8 lan te dwe distribye nan yon fason ki pi laj pou garanti aplikasyon li.

La Iwa etabli regleman minimom pou sante avek sekirite epi li mande seten
egzijans nan sa ki konséne sante ak sekirite travaye yo; dispozisyon sa yo enkli
kantite enfimye ki sou plas nan chak faktori, sevis medikal, epi kontwol medikal
anyel. La lwa otorize pou travaye aveéti patwon yo si gen nenpot defektyozite
oubyen sityasyon ki kapab yon danje pou sante oubyen sekirite yo, epi pou rele
Ministé afe sosyal avék travay lan, oubyen lapolis, si patwon an pa korije sityasyon
an. Nom sante ak sekirite nan travay yo byen adapte pou prensipal sekté yo, men
nom yo pa toujou respekte.

Ministé afe sosyal ak travay responsab pou fé respekte yon gam regléman ki gen
rapo ak travay konsénan salé avek edtan travay pou jounen e pou semen lan, prim
pou e siplemante, epi sekirite ak sante nan travay, men li pa aplike régleman sa yo
ak efikasite. Sanksyon yo pa sifi pou dekouraje vyolasyon yo, epi otorite yo
souvan pa enpoze oken sanksyon. Pa gen okén pouswit ki te fét kont moun Ki
anba akizasyon vyolasyon lwa salé minimom lan, oubyen edtan travay.

Ensifizans nan resous imeén epi 10t kontrent anko limite kapasite ministe an pou | ta
fe respekte Iwa travay yo. Enspekte di travay yo konfwonte difikilte tankou pa
egzanp mank finansman avék mank fomasyon, epi PNH pa sou bo pou vin ede yo.

Pat genyen ampli sinyalizasyon non-respe dispozisyon legal ki fixe é siplemante,
nan faktori vétman yo. Nan 18tyém Rapo Sentéz Bianyél li an, BWH te dekouvri
ke nan preske tout faktori yo, te gen pou pi piti yon pwoblém non-konfomite,
tankou mank preparasyon nan ka dijans, pwoblem édtan travay, oubyen nan voye
travaye al manyen pwodwi chimik ki gen danje ladan. Reprezantan patwona avek
sendika ki nan faktori Pak Endistriyel Karakol avek Pak Endistriyel Metwopoliten
te patisipe nan atelye BWH te mennen pou fé pwomosyon dyalog patwona-
travaye, devlopman kapasite, epi amelyorasyon kondisyon travay.

BWH sinyale de ka kote plizye travaye te ekspoze ak danje nan travay yo tap fe.

Men yo pat jwenn benefisye yon kontwol medikal anyel gratis. Se Ofis Asirans
Aksidan Travay, Maladi ak Maténite (OFATMA) ki responsab pou kontwol
medikal sa yo. Seten faktori komanse fé kontwol medikal pa yo, e OFATMA
kontinye fe kontwol medikal pa I nan seten faktori. BWH kontinye travay avek
faktori epi OFATMA pou fe pwogre nan respe egzijans sa a.

